
Кушлавыч дигән кечкенә бер авылда,
Дөньяның бөек шагыйре Габдулла Тукай туа.
Ни кызганыч, кечкенәдән, Габдулла ятим кала.
Газаплы, авыр тормышы нәкъ шул чорда башлана.
Ничә авыл аша үтеп ул Өчилегә җитә.
Ач-ялангач балачакның бер мизгеле
Нәкъ шул авылда үтә.
Көннәрнең берендә шагыйрне, ямчыга утыртып,
Озаталар ерак сәфәргә.
Бичарадан ни чара, 
Китә юлга чыгып Габдулла.
Җитә алар Печән дигән базарга.
Шунда ямчы ачы тавыш белән сөрән сала:
“Асрамага бала бирәм, кем ала?”
Алалар шагыйрьне асрамага.
Шулай итеп яши-яши, алтынчы гайләдә дә
Ул “артык кашык” ятим була.
Уральскидай үткән чоры
Бераз җиңелрәк уза.
Мәдрәсәдә укый, белем ала,
Демонстрацияләрдә  катнаша.
Габдулла Тукайның шагыйрь булуы
Нәкъ шул чорда башлана.
Публицистик мәкаләләр яза,
Байларны тәнкыйть итә.
Шулай итеп Тукаебыз 
Журналистка әйләнә.
Бераздан Габдулла Тукай
Кире Казанга кайта.
Газет-журналларда эшли.
Яңа дуслар табыла.
Иң якын, мәңгелек дусты –
Фатих Амирхан була.
Казанда яшәгән кыска дәвердә
Барлыгы утыздан артык
Китабы да басыла.
Балаларга шигырьләр, әкиятләр,
Халык иҗаты ул китапларда
Үз урыннарын ала.
“Шәрыкъ клубы” нда концертларда катнаша,
Чыгышларын, лекцияләрен тыңлап,
Җыелган халык чын мәгънәсендә,
Соклана хәм таң кала.
Кайда гына булмый Тукай,
Өчиле, Түбән Новгород, Әстерхан,
Уфа, Петербургда.
Ләкин язмышның ачы сынавы,
Тукайны нык борчый, хафага сала.
Күптәннән килгән үпкә авыруы,
Көннән көн көчәя, сәламәтлеген ала.
Бөек шагыйрь ахыргы коннәрдә дә
Иҗатка тугры кала.
Күпме шигырьләр, әсәрләр,
Дөньялыкка таныла.
1913 елның апрель ае Габдулла Тукайны
Мәңгелеккэ алып китә...
Юк, китми, югалмый Тукай,
Ул мәңгелек, ул үлмәс.
Шигырьләре, әсәрләре
Бу дөньялыкта, югалмас, бетмәс.
Хәр яңа буын ул шигырьләргә
Җан өрер, яшәтер.
“Су анасы”, “Бишек җыры”, “Бала бн күбәләге” х.б. 
Хәтерләрдә мәңге сакланыр.
Рәхмәт, Габдулла Тукай
Авыр, кыска тормыш юлыңда
Безгә “байлык” калдырган өчен.
Безне матур әкиятләр белэн
Сөендергән, уйландырган,
Матур балачак өчен!





